
Aqqalu C.Jerimiassen 

 

Aningaasanut inatsimmi konto pingaarneq 64.01.05 naapertorlugu inuussutissarsiutitigut 

nunaqarfinnut isorliunerusunullu siuarsaanermik tapiissutinik suliassap ulloq 1. januar 2020 

aallarnerfigalugu Namminersorlutik Oqartussanit kommuninut nuunneqarnissaanik, 

apeqqutillu tassunga attuumassuteqartup 2019-p ingerlanerani kommuninik 

ataatsimoortumik tapiissutinik isumaqatiginninniarnermut ilanngunneqarnissaanik 

Naalakkersuisut peqquneqarnissaat pillugu Inatsisartuni aalajangiiffigisassatut siunnersuut. 

(Inatsisartunut ilaasortaq Aqqaluaq B. Egede, Inuit Ataqatigiit) 

 

Aningaasaq qanoq atorneqassanersoq kommuninut tunniukkaanni kommunit namminneq tamanna 

akisussaaffigilertarpaat. Ernumanartualu tassaalersinnaavoq, inuussutissarsiorniukkut 

siuarsaanissamut siunnerfilinnik toqqaannartumik aningaasalersuisarnerit maanna kommunini 

inuussutissarsiornermut ataatsimiitsitaliamit toqqaannartumik aqunneqarsinnaasut 

piujunnaaratarsinnaanerat. 

Nammineq misilittakkakka malillugit kommunalbestyrelsimi ilaasortaaninnissaaq, aningaasat 

toqqaannaq kommunimut nuunneqarnerisigut ernumanartua uaniilersinnaammat, kommunip 

aningaasaqarnerani arlaat konto ingerlatsivilluunnit sippuisimappata nussuinerit 

ingerlanneqartarmata. Taakkulu pitillugit maanna aningaasat eqqartukkangut 

milliunerpaalulaannguit siunnerfiminnut atorneqarnissaat pitoqqajunnaartussaassooq kommunip 

toqqaannartumik aqutarilerniarpagit, tassuunakkullu siunnerfianut naak isuma kusanaraluaqisoq 

nuunneqarnissaat toqqaannartumik kommuninut ulorianaateqarpoq.  

Inuussutissarsiornermut nunaqarfinnut isorliunerusunullu tapiissutit annertuumik avannaani 

sunniuteqartuupput, iluaqutaalu maluginiangassaq toqqaannartumik kommunip ataaniinngimmata 

tassaavoq; kommunalbestyrelsimi aningaasaqarnermut ataatsimiitsitaliaq avaqqullugu 

inuussutissarsiornermut ataatsimiitsitaliap inuussutissarsiornikkut ineriartortitsinissanut 

toqqaannartumik aaliangersaavigisinnaasarmagit sumut siunnerfilimmik aningaasaliissutaasimasut 

atornissai. Iluaqutaalu tassaalluni, aningaasat toqqaannaq nammineq paarinnginnerani kommunip 

iluani allamut nuunniarneqarsinnaanngilluinnarmata, illuanilli toqqaannaq tunniunneqartalerpata 

kommuninut tapiissutaasartunut ilanngutiinnarlugit “tammartutullusooq” pisinnaammata 

siunnerfinnullu allanut atorneqaannarlutik. 

Kommunit ukiumut missingersuutai nikerakkajuttarput, inuussutissarsiornissakkut siuarsaanissaq 

aallerfigissallugu orniginarnerpaanut atorneqartartillugu Atassummiik toqqaannaq 

oqaatigereerusupparput una siunnersuut tapersernartinngilluinnarlutigu. 

Taamak Atassummiik oqaaseqarluta siunnersuutit toqqaannartumik itingartinneqarnissaa 

innersuussutingaarput.  


